
FIGURE 2

Tillitsvalde i Telemark Bonde og Småbrukarlag 2021 

Leiar: Sondre Aasan, Flatdal, tlf.: 458 72 979 sondreaasan@hotmail.com 

Nestleiar: Regina Brajkovic, Sannidal, tlf.: 988 79 341 brajkov@online.no  

Styremedlemmer:  

Gunleik Mæland, Flatdal, tlf.: 959 45 691 gunleikm@gmail.com 

Margrete Ims Langåsdalen, Hjartdal, tlf.: 977 92 598 margreteilang@gmail.com 

Halvor Versto, Vinje, tlf.: 911 46 242 hversto@yahoo.no 

Vara: 

1. vara: Ingebjørg K. Øygarden, Rauland tlf.: 954 05 230  ikristense@gmail.com  

2. vara: Bjørgulv Kvåmme, Edland, tlf.: 906 42 486 elinhaugo@yahoo.no 

3. vara: Lars Teigen, Bøgrend, tlf.: 99242825 hogetveitteigen@gmail.com 

Revisorar: Arvid Lia, Notodden og Halvor Øygarden, Rauland 

 

Rovviltkontakt frå Telemark i NBS: Regina Brajkovic  

Styremedlem i NBS: Kathrine Kinn 

Medlem i rovviltutvalet i NBS: Regina Brajkovic  

Medlem i ungdomsutvalet i NBS: Linn Beathe Esborg 

Medlem i utmarksutvalet i NBS: Arne Vinje 

Medlem i mjølkeutvalet i NBS: Sondre Aasan 

Leiar i småfeutvalet i NBS: Gunleik Mæland 

Medlem i kornutvalet i NBS: Hellek Berge 

Medlem i organisasjonsutvalet i NBS: Kathrine Kinn 

Medlem i styret for matmerk på vegne av NBS: Kathrine Kinn 

Kontaktperson for skrantesjuke på Hardangervidda: Ingebjørg Kristense Øygarden 

Styremedl. for TBS i Utvalde Kulturlandskap Hjartdal og Svartdal: Gunleik Mæland 

Medlem for NBS i alliansegruppe «Ta havet tilbake og jorda i bruk»: Kathrine Kinn 

 

Representant i Telemark Landbruksselskap: Regina Brajkovic 

Representant i Landbruksråd Øst: Sondre Aasan og Kari Tellefsen 

Medlem i arbeidsutvalet for landbruksråd Øst: Regina Brajkovic 

 

Fylkessekretær: Kari Tellefsen tlf.: 454 055 54 telemark@smabrukarlaget.no 

 

Org.nr: 913 568 26  konto nr.: 2699 11 06676  Vipps  nr.: 570676 

 

Heimeside: www.smabrukarlaget.no 

FB side: https://www.facebook.com/telemaksmabrukarlag 

Foto framside: 

Tor M. Byggland 

Ord frå Fylkesleiar  

Det byrjar å bli svært lenge sidan opptrappingsvedtaket og påfølgjande 

gode år for jordbruket frå midten av 1970-talet og framover. Medan gjen-

nomsnittsnordmannen har nokre av dei høgaste lønningane i verda, har 

jordbrukets inntekter sakka akterut dei siste tiåra. Sjølv om bøndene blir 

færre og stadig meir effektive, har ikkje inntektene blitt betre. No treng vi 

både fleire bønder og betre inntekter for å sikre norsk jordbruk i heile lan-

det, velstelte kulturlandskap, næringsmiddelindustri og sjølvforsyning. 

Norske bønder er tolmodige, kanskje for tolmodige. Likevel har det over år 

bygd seg opp eit trykk og ein frustrasjon over korleis ein tilsynelatande 

kan tene gode pengar på nærmast alt mogleg, bortsett frå på jordbruk. 

Dette trykket frå djupet 

av den norske bonde-

standen vart på mange 

måtar forløyst då Bonde-

opprør21 plutseleg dukka 

opp som ei jordbrukspoli-

tisk kraft våren 2021. 

Med kunnskap, innleving 

og spissa kommunikasjon 

fekk dette bondeopprø-

ret frå grasrota ei slik 

kraft at det fekk verkna-

der heilt inn i jordbruks-

oppgjeret 2021.  

Bondeopprøret gav også 

momentum til fylkeslei-

erane i Bonde- og Små-

brukarlagets si bestilling 

til jordbruksforhandling-

ane: 50 000 kroner i tet-

ting av inntektsgapet per 

årsverk.  

Sondre på landsmøte 2021, foto: Bergljot Styrvold 

Det framstod difor noko underleg då resultatet av forhandlingane mellom 

Bonde- og Småbrukarlaget og Bondelaget enda med eit felleskrav på 30 

000 kr per årsverk. Med eit kraftfullt bondeopprør som gav attklang over 

heile landet, og som også mobilisera vanlege forbrukerar, vart jordbrukets 

felleskrav nok ein gong nedjustert til tvangstrøya som kallast det politiske 

handlingsrommet. Sjølv om kravet var moderat nok, var tilbodet frå staten 

så lågt at begge faglaga takka nei til forhandlingar.  

Jordbruksforhandlingane 2021 er historie. No er fokuset retta fram mot 

forhandlingane våren 2022 der Olaug er bytta ut med Sandra, og Erna 

med Jens. Den nye regjeringa har gjennom politikk og retorikk i opposisjon 

og gjennom Hurdalsplattforma lagt lista høgt for seg sjølv. Dei har både 

lova inntektsjamstelling og 50% sjølvforsyning. Dette blir ikkje gratis, men 

det er heilt naudsynt i den situasjonen jordbruket står i. 

Mange bønder har store forventningar til vårens forhandlingar, men det er 

ein reservert optimisme. Bøndene tør ikkje fullt og heilt tru på eit historisk 

lyft for jordbruket før ein ser det. 

Årets forhandlingar blir dei viktigaste på fleire tiår, utan eit godt resultat 

fryktar eg at mange desillusjonerte bønder som tenkte at “det er no eller 

aldri”, vil avvikle drifta og finne andre jobbar utanfor jordbruket. På den 

andre sida må vi både håpe, tru og jobbe knallhardt for at regjeringa skal 

levere på sine eigne lovnader. Det vil i så fall gje jordbruket og bøndene 

ein ny giv, vi vil få meir norsk verdiskaping, eit meir velstelt land, gode mat-

opplevingar, høgare sjølvforsyning i ei usikker verd, levande bygder og my-

kje meir. Ei satsing på jordbruket er den beste investeringa den nye regje-

ringa kan gjere. 

Takk til deg som er medlem i Bonde- og Småbrukarlaget, vi skal bli fleire 

og sterkare! 

 

Sondre Aasan, Fylkesleiar 

Lokallag i Telemark 2021 

 

Hjartdal og Notodden BS 

Leiar  Edvard Eikemo, Sauland tlf.: 948 80 309 edveik20@gmail.com 

Sekretær  Helle K. Gjerde, Sauland tlf.: 992 58 790 hkaufman@online.no 

Kasserar   Eivor Bjerke, Sauland tlf.: 988 22 994 eivor.bjerke@gmail.com 

Styremedlem Svein Olav Skårdal, Sauland svein-olavm@hotmail.com 

Vara   Kjetil Lonar Bøe, Sauland  

Sondre Bondal, Tuddal 

Revisor     Øyvind Lia, Notodden   

 

Vest- Telemark BS   

Leiar  Gunnar Haugo, Vå, Rauland tlf.: 975 78 643  gunnarhaugo62@gmail.com 

Sekretær  Svein Kostveit, Rauland tlf.: 480 37 560 svein.kostveit@air.no  

Styret  Tor Mølster Byggland, Øyfjell, Vinje, tlf.: 952 16 730 

   Per Helge Seltveit, Tortveit, Fyresdal, tlf. 950 36 170 

    Bjørn Thore Kvålseth, Ordal, Kviteseid, tlf.: 917 23 968 

                                  Ingebjørg Kristense Øygarden, Arabygdi, Rauland, tlf.: 954 05 230 

    Helge Hellesø Lundgren, Åmotsdal, Seljord, tlf.: 994 39 719 

  Oddvar Seltveit, Mo, Tokke, tlf.: 900 13 727 

Vara   Kristina Huitfeldt Carlsen, Øyfjell, Vinje 

Olav Gunleik Mostaul, Mostøyl, Tokke 

Erlend Fundli, Fonnli, Rauland 

Sondre Aasan, Flatdal, Seljord 

Edvin Tveiti, Raulandsgrend, Rauland 

      

Nedre Telemark BS  

Leiar  Jan P. Olsen, Gvarv tlf.: 901 54 521 janphillipsolsen@gmail.com 

Styret  Regina Brajkovic, Sannidal tlf.: 988 79 341  brajkov@online.no 

    Linn Beathe Esborg, Porsgrunn tlf.: 926 38 882 linn.esborg@gmail.com 

Vara    Bjørn Dagsrud, Skien     

  Halvor Sunde, Nordagutu                  

 

 

Tinn BS 

Kontaktperson:   Barbro Stordalen, Austbygde, Tinn tlf.: 906 42 304 bstordalen@gmail.com  

 

mailto:edveik20@gmail.com
mailto:hkaufman@online.no
mailto:eivor.bjerke@gmail.com
mailto:svein-olavm@hotmail.com
mailto:gunnarhaugo62@
mailto:svein.kostveit@air.no
mailto:janphillipsolsen@gmail.com
mailto:brajkov@online.no
mailto:linn.esborg@gmail.com
mailto:bstordalen@gmail.com

Årsmøtet 2021 
Telemark Bonde- og Småbrukarlag heldt årsmøte 18. mars 2021 på Te-

ams. Gjest på årsmøtet var nytilsett generalsekretær i Norsk Bonde- og 

Småbrukarlag, Anders Nordstad. Han fortalde litt om bakgrunnen sin og 

arbeidet i sekretariatet når tre viktige personar går av med pensjon i løpet 

av nokre få månader, generalsekretær Olaf Godli, assisterand generalsek-

retær John Petter Løvstad og redaktør Leonid Rødsten. Mykje kunnskap sit 

i hovuda deira, og det er ein stor jobb å overlevere og systematisere dette 

materialet.  

 

Nordstad la vekt på den makta som matvarekonserna har greidd å skaffe 

seg, og korleis me kan påverke landbrukspolitikken.  

 

Han oppfordra til felles krafttak frå alle ledd i Norsk Bonde- og Småbrukar-

lag for å bremse farta i feil retning, endre retninga, og auke lønsemda i 

landbruket. Det gjeld alle lokallag, fylkeslag, administrasjon, styret og ein-

skildmedlemmer. Det er berre å jobbe på! 

Foto: Langåsdalen 

Arbeidsåret 2021 
 
Det blei inga utskifting av mannskapet dette året, og arbeidet har halde 

fram som året før.   

Arbeidsåret har vore prega av pandemi, bondeopprør, valkamp med på-

følgjande regjeringsskifte og ekstrem kostnadsauke i jordbruket. Pande-

mien har ført til at det har vore vanskeleg å planlegge samlingar og fysiske 

aktivitetar.  

Bondeopprøret kom som eit resultat av mange år med for dårleg lønsemd 

i landbruket til at det er forsvarleg å til rå ungdom til å bli bønder. Tal-

grunnlaget frå budsjettnemnda var heller ikkje godt nok.  Norsk Bonde- og 

Småbrukarlag har kjent seg låst i forhandlingsinstituttet og det mykje om-

tala «handlingsrommet», som seier noko om kor stort gapet kan vera mel-

lom det ein krev og det ei godtek om ein signerar ei avtale med staten. Me 

støtta Bondeopprøret, sjå innlegg side 18.  Etter brotet i forhandlingane 

hadde me fleire små aksjonar, og deltok i «Stev for norsk mat» 

8 år med blå-blå regjering har ført oss stadig lenger bort frå Stortingets 

mål for jordbrukspolitikken, og det var viktig å få eit regjeringsskifte. 

Støylsdagen på Kråkeroe med politisk debatt var veldig viktig for å få 

landbrukspolitikk på dagsorden i valkampen. 

Kostnadsauken har i hovudsak kome etter stadig aukande energiprisar og 

leveringsproblem av varer under pandemien. 

Me har vore med på ein spleiseaksjon for å hjelpe eit beitelag i Tokke. 

Me var medarrangør saman med Telemark Nei ti EU og V/T Bondelag på 

eit ope møte om EØS-avtala og landbruket. 

Me har hatt 9 styremøte og handsama 51 saker. Me har òg deltatt i digi-

tale fylkesleiarmøte, representantskapsmøte, og informasjonsmøte med 

NBS i samband med jordbrukstingingane.   

Viktige arenaer me har delteke på er Partnarskap landbruk og regionalt 

miljøprogram i regi av fylkeskommunen og regionalt næringsprogram som 

Statsforvaltaren har ansvar for. Me har sendt innspel i samband med fleire 

planarbeid i fylkeskommunen og innspel til fylkestinget før jordbruksfor-

handlingane og vore med på verdiskapingsrapporten som Vestfold og Te-

lemark Bondelag har tatt initiativ til.  

 

Vestfold og Telemark. Til no har ingen fylkeslag i Norsk Bonde- og Små-

brukarlag valt å slå seg saman som konsekvens av regionreforma. Når det 

no ligg an til at fleire fylke vil søke om oppløysing, er det endå mindre ak-

tuelt å setje temaet på dagsorden for Vestfold og Telemark. Telemark 

Bonde- og Småbrukarlag har sendt uttale i samband med spørsmål om 

deling av det store fylket og har peka på dei mange utfordingane som 

kjem i samband med større avstand mellom dei som styrer og dei som blir 

styrde. Derfor gjekk me inn for ei deling av Vestfold og Telemark. 

Foto: Tor M. Byggland 

Jordbruksoppgjeret. Før forhandlingane tok til, var fylkesleiarane i NBS ty-

delege på at i år måtte me krevje at inntektsgapet mellom bønder og  

andre grupper måtte tettast med 50.000 kroner som ein start. Etter for-

handlingar med Bondelaget om ramma blei det redusera til 30.000 kroner. 

Mange i Bonde- og Småbrukarlaget var skuffa over at organisasjonane ik-

kje kunne einast om 50.000 som ein start på å tette inntektsgapet, og det 

blei òg ein diskusjon mellom organisasjonane om å offentleggjera dei do-

kumenta som kvar organisasjon gjeng inn i forhandlingane med. I så fall 

ville ein betre kunne diskutere strategi og verkemiddel ut frå reelle posi-

sjonar.   

Staten kom ikkje NBS og NB i møte, og det blei brot mellom begge faglaga 

og staten. Avstanden mellom eit moderat krav og statens tilbod var for 

stor, og staten signaliserte at det ikkje var mykje å gå på. I ettertid har Bol-

lestad sagt noko anna i media. Noko av det viktigaste som kom ut av årets 

oppgjer var at det blei 

sett ned ei arbeids-

gruppe som skulle ta 

stilling til talgrunnla-

get som utrekningane 

frå budsjettnemnda 

byggjer på.  

Debatten gjekk i alle 

media, ikkje minst på 

Face-book. Bondela-

get skipa til traktor-

konvoi frå heile landet 

til Stortinget med slag-

ord som «Møkkatil-

bod» og «Norge 

trenger bonden». 

Bonde- og Småbrukar-

laget arrangerte lokale 

demonstrasjonar med 

m.a. slagordet «Noreg 

treng fleire bønder» 

 
Foto: Aasan 

Stev for norsk mat. Utspelet kom frå forhandlingsutvalet i NBS: 

«Meiner du norsk matproduksjon er eit viktig tema fram mot stortingsva-

let i år? Er du oppteken av kulturlandskap og levande bygder? Bli med på 

#stevfornorskmat!» 

Me tok utfordringa og mobiliserte gode krefter i Telemark. Johan Vaa dikta 

nokre vers og Gunnar Haugo framførte teksten til ein gamal stevtone. Tor 

Mølster Byggland filma. Stev for norsk mat, Gunnar Haugo 

 

Med jord og krætur eg slit og balar 

Eit nyttugt arbeid, men klent betala 

Å flytje papir gjev meire att 

Er tidi komen til byte hatt? 

Nei alli hoen, eg byter hatt! 

 

Når Erna ikkje vil pæning yte 

Då bergensfruga me ut vil byte 

Kom Jonas, Trygve ja Audun au 

Stell vel med bøndan, ver ikkje snaud 

Stell vel med bøndan, ver ikkje snaud 
       Foto: Tor M. Byggland 

https://fb.watch/bjf95XIk7s/

Radiobjøller i Botndalen. Botndalen beitelag har hatt store tap av sau og 

lam i fleire år. Tilsynet har vore omfattande, men kadavera har anten vore 

umogeleg å finne eller vore så oppetne av åtseldyr at det ikkje har vore 

mogeleg å fastslå dødsårsak. Beitelaget søkte Statsforvaltaren om eit om-

fattande prosjekt for å bruke radiobjøller med dødssendar for å kunne do-

kumentere tapa. I ljos av debatten kring Dalen Villmarkssenter og fôring av 

ørn i nærområdet var det òg veldig viktig å kunne fastslå om det er tap til 

freda rovvilt som er årsaka, og om ørna har ei rolle. Laget fekk midlar frå 

Statsforvaltaren og kommunen, men mangla framleis mykje. Me meinte at 

dette er ein metode som det er viktig å prøve ut for å redusere tap på 

beite, og me hjelpte til med å arrangere ein spleis. Tanken er at ein etable-

rer eit radiobjøllelag som kan leige ut radiobjøller til andre beitelag som 

får problem. Dei som er interessera kan få rapporten ved å vende seg til 

Telemark Bonde- og Småbrukarlag telemark@smabrukarlaget.no eller Re-

gina Brajkovic. Så artikkel side 22. 

 

Støylsdag med politisk debatt på Kråkeroe. I samarbeid med Vest-Tele-

mark Bonde- og Småbrukarlag kunne me invitere til støylsdag i starten av 

august, trass i koronapandemien. På den tida var det lite smitte og få rest-

riksjonar. Smittevernet blei tatt godt vare på, og me samla om lag 200 

gjester på støylen den dagen. Det var deltakarar frå fjern og nær, og det 

store trekkplasteret var sjølvsagt den viktige landbrukspolitiske debatten i 

samband med valkampen mellom dei landbrukspolitiske talspersonane 

frå SV, SP og AP. Tema var «Ny regjering - ny landbrukspolitikk?» Norsk 

Bonde- og Småbrukarlag var òg godt representert med leiar Kjersti Hoff , 

nestleiar Eli Berge Ness, assisterande generalsekretær Vilde Haarsaker og 

kommunikasjonsrådgjevar Nora May Engeseth.  

Me var heldige med vêret, me fekk fin musikk av Symre Taugbøl Bang, 

slengestev av Gunnar Haugo og 

sal av god mat frå vertskapet 

på støylen. Me hadde mange 

flotte gevinstar til loddsalet, og 

publikum var rause med å 

kjøpe lodd. Sjå artikkel side 20. 

Symre Taugbøl Bang, foto: Nora May 

Engeseth 

mailto:telemark@smabrukarlaget.no


12 
 

Frå venstre: Arne Vinje, Sondre Aasan, Regina Brajkovic, Erling Ballestad, Gunnar Haugo, Er-

lend Fundli, Per Helge Seltveit, Gunleik Mæland, Linn Beathe Esborg, Edvard Eikemo, Kari Tel-

lefsen. Kathrine Kinn og Såmund tok ein kvil då biletet blei tatt. Foto: Bergljot Styrvold. 
 

 

 

Landsmøtet i Norsk Bonde- og Småbrukarlag 2021. Telemark stilte med 

full delegasjon på landsmøte trass i forfall på stutt varsel. Me hadde 6 ut-

sendingar frå lokallaga, ein ungdomsutsending, Linn Beathe var medlem i 

ungdomsutvalet, Kathrine var styremedlem i NBS, Erling var observatør frå  

Nedre Telemark, Arne var gjest som tidlegare leiar, og fylkessekretæren 

deltok. Vesle Såmund på 4 veker var minstemann på landsmøtet i 2021. 

 

Telemarksdelegasjonen hadde nokre aktive dagar både på ungdomssemi-

nar, rovdyrseminar, og utmarksseminar. Gunnar framførte stevet for  

Sandra Borch som var nyutnemnt landbruksminister i Sp/Ap-regjeringa, og 

fleire av utsendingane frå Telemark var aktive på talarstolen.  

Vest-Telemark BS fekk årets vervepremie 

med 28 nye medlemmer, og det hjelpte 

Telemark til å få vevepremien for beste 

fylkeslag. Takk for kjempeinnsats frå Vest-

Telemark! 

 

Årets beitekommune.  Vinje kommune 

fekk beiteprisen 2021 frå Norsk Bonde- og 

Småbrukarlag. Vinje har gjennom fleire til-

tak lagt godt til rette for beitebruk i ein stor hyttekommune. Prisen er ba-

sert på at kommunen mellom anna har beitebruksplan, utmarksoppsyn, 

organisert oppsett sperregjerde mot hyttefelt – i samarbeid med utbyggar, 

beitenæring, Statsforvaltar og grunneigar. 

Kommunen har òg sti- og løypeplan, ut-

vida bandtvang og tilskot til digitale bjøller 

og andre gode tilskotordningar for land-

bruket. Under utdeling blei det gjort heilt 

tydeleg både av Kjersti Hoff og mottaka-

ren, ordførar i Vinje, Jon Rikard Kleven, at 

ein slik pris pliktar ein til å vidareføre det 

gode arbeidet. 

 

 

Høyringssvar til Regional strategi for reiseliv og opplevelser 2022-2030. I 

denne planen var tilhøvet mellom reiseliv og landbruk/beitenæring ikkje 

drøfta. Me peika på utfordingane som ikkje var nemnde i dokumentet: 

Når utmarka skal tilrettelegges for økt friluftsliv, kan vi også opp-

leve interessekonflikter. Mange beiteområder er nå ute av bruk 

fordi det er for store utfordringer med trafikk av folk og hunder. 

Det er derfor spesielt viktig at tiltak som tilrettelegger for økt ferd-

sel ikke er til hinder for beitedyr eller at reiselivet legger beslag på 

jordbruksarealer med stier og tråkk. Man må unngå ferdsel gjen-

nom gårdstun. Storfe og småfe på beite krever også at utøvere av  

 

 

Gunnar Haugo tek i mot vervepremien, foto: 

Nora May Engeseth. 

Ordførar i Vinje takkar Kjersti hoff for beite-

prisen, foto: Nora May Engeseth 

friluftsliv vet hvordan man omgås dem og viser hensyn. Disse ut-

fordringene er underkommunisert i kapittel 5.5.2. Naturen som 

ressurs. 

 

Høyringssvar til Planprogram for regional kystsoneplan for Vestfold og Te-

lemark. I planprogrammet var det ikkje noko drøfting av kva rolle landbruket 
skulle ha i kystsona. Me skreiv m.a.:  
Telemark Bonde- og Småbrukarlag mener at landbruk er helt fraværende i 

høringsdokumentet, og at det er en stor svakhet. Usikkerheten i den glo-

bale matforsyninga har vært medvirkende til at regjeringa har satt som 

mål at Norge skal ha 50 % sjølforsyning på kaloribasis. Etter vårt syn inne-

bærer det at vi må ta i bruk mye mer av jordbruksarealet og beitearealene, 

både det som i dag er i drift og det som har gått ut av bruk.   

 
 

Vêrane på Bukkholmen. Foto: Erling Ballestad 

Partnarskap landbruk er ein møteplass mellom Statsforvaltaren, fylkes-

kommunen, Innovasjon Norge, kommunane og landbruksorganisasjo-

nane. Det er planlagt revisjon av regionalt nøringsprogram, RNP, og me 

heldt ei innleiing for hovudutval for næring og reiseliv. Me peika på globale 

utfordringar,  nasjonale utfordringar, kvifor nasjonal matforsyning er sår-

bar, NBS’ strategi og konsekvensar for vårt regionale næringsprogram. 

 

Landbrukspolitikk i fylkestinget. Fylkestinget i Vestfold og Telemark nyttar 

høve til å påverke landbrukspolitikken ved å vedta uttale til forhandlings-

partane. Utdrag frå vårt innspel: Det er helt nødvendig med en kraftig om-

legging av jordbrukspolitikken for å nå de måla Stortinget selv har satt for 

jordbruket, og ikke minst de måla som den nye regjeringa har nedfelt i 

Hurdalsplattformen. Tetting av inntektsgapet gjennom økte overføringer 

og økte priser er viktig, men mer penger alene inn i dagens system vil bare 

gi mer av det vi har sett over flere tiår: færre bruk og lavere sjølforsyning.  

……  

Telemark Bonde- og Småbrukarlag oppfordrer fylkestinget i Vestfold og 

Telemark til å legge press på regjeringa til å etablere en samarbeidsarena 

og ikke opptre som en motpart når vi har felles, veldig viktige mål, for å 

sikre norsk matforsyning.  

Regionalt miljøprogram (RMP). RMP-ordninga skal bli revidera no i 2022, 

og me sende innspel til høyringsbrevet der me argumentera for at meir av 

RMP- midlane skal brukast til drift av bratt areal og støylar. Det er ein ved-

varande kamp om avgrensa midlar som òg skal dekke alt frå å hindre av-

renning, miljøvenleg nedfelling av husdyrgjødsel og soner for pollinerande 

insekt. Me sendte òg eit utfyllande brev der me argumentera for kvifor 

stølsdrift var viktig. 

 
Vinje 27.02.2022  
 
Sondre Aasan, leiar (s)   Regina Brajkovic, nestleiar (s) 
 
 
Gunleik Mæland (s) Halvor Versto (s)  Margrete Ims Langåsdalen (s)
   

Foto: Nora May Engeseth 

Støtte til #bondeopprør21, Innegg på Face-book  

Telemark Bonde- og Småbrukarlag støttar #bondeopprør21. Jordbruksnæ-

ringa treng eit økonomisk lyft for å sikre ei leveleg inntekt, framtidstru og 

rekruttering. Vi kan ikkje akseptere ein jordbrukspolitikk som gjer bønder 

til økonomiske husmenn og som plasserer Noreg på jumboplass når det 

gjeld sjølvforsyning i Europa.  

#bondeopprør21 har skapt stort engasjement blant bønder og andre som 

bryr seg om norsk matproduksjon. Bønder i Telemark og andre stader i 

landet har også tidlegare reist seg mot stat, kongemakt og øvrigheit når 

dei ikkje har fått rammene til å gjere det dei ynskjer: å produsere god mat 

på anstendige vilkår. I år er det 481 år sidan bondeopprøret i Øvre-Tele-

mark som kulminerte med halshogging av bondeleiarane i Hjartdal. Årets 

bondeopprør har ikkje den same dramatiske innramminga som i 1540, 

den økonomiske situasjonen er likevel alvorleg nok for mange bønder til 

at eit opprør er på sin plass. 

Årets bondeopprør utrykker ein frustrasjon som har bygd seg opp over 

tid. Ingen forventar topplønn i jordbruket, men vi forventar eit anstendig 

vederlag for innsatsen, slik at vi kan ha eit vanleg personleg forbruk og eit 

overskot til investeringar og utvikling av drifta. I tidlegare jordbruksoppgjer 

har regjeringa i beste fall styrt mot prosentvis lik lønnsutvikling for bønder 

som for andre grupper. Med ei slik utvikling vil inntektsgapet i kroner og 

øre auke, det kan vi ikkje akseptere i årets jordbruksoppgjer. Matproduk-

sjon og jordbrukspolitikk er altfor viktig til å bli overlate til bønder, folke-

valde og statlege byråkratar åleine. Alle treng mat og vi nyt alle godt av eit 

velstelt kulturlandskap med bognande kornåkrar, glade husdyr på beite, 

kortreist frukt og grønt. Vi håpar difor at mange også utanfor jordbruket 

vil støtte årets bondeopprør og engasjere seg for ein betre jordbrukspoli-

tikk. 

 

Styret i Telemark Bonde- og Småbrukarlag  

https://www.facebook.com/hashtag/bondeoppr%C3%B8r21?__eep__=6&__cft__%5b0%5d=AZXMZ666OrXhArYUhlE3vlick_JZXlDnLl_aklF0uzonHtTsb_EzVvWEHB454RG4kQcXHnQrN89R68aEAEILvZL-j9NyBR9KqvAACnlQmu2a1vgici4wpf3EsUyl9uRkfDDsejvTy95fc2saVDmBbOQgojx48v_KwZEkU9bL0eCduQ&__tn__=*NK-R
https://www.facebook.com/hashtag/bondeoppr%C3%B8r21?__eep__=6&__cft__%5b0%5d=AZXMZ666OrXhArYUhlE3vlick_JZXlDnLl_aklF0uzonHtTsb_EzVvWEHB454RG4kQcXHnQrN89R68aEAEILvZL-j9NyBR9KqvAACnlQmu2a1vgici4wpf3EsUyl9uRkfDDsejvTy95fc2saVDmBbOQgojx48v_KwZEkU9bL0eCduQ&__tn__=*NK-R
https://www.facebook.com/hashtag/bondeoppr%C3%B8r21?__eep__=6&__cft__%5b0%5d=AZXMZ666OrXhArYUhlE3vlick_JZXlDnLl_aklF0uzonHtTsb_EzVvWEHB454RG4kQcXHnQrN89R68aEAEILvZL-j9NyBR9KqvAACnlQmu2a1vgici4wpf3EsUyl9uRkfDDsejvTy95fc2saVDmBbOQgojx48v_KwZEkU9bL0eCduQ&__tn__=*NK-R

Semje om ny jordbrukspolitikk  

Blir det raudgrønt fleirtal etter 

valet, kjem Noreg til å få ein ny 

jordbrukspolitikk med sikte på 

å stoppe nedlegginga av gards-

bruk og ta i bruk att areal som 

er gått ut av drift. Dette var 

den klåre meldinga frå Ap, SV 

og Sp i jordbruksdebatten på 

støylsdagen til Telemark 

Bonde- og Småbrukarlag på 

sundag. 

Dei som slo fast dette, var leiar 

i Stortingets næringskomité 

Geir Pollestad (Sp), nestleiaren 

i komiteen Torgeir Knag Fylkesnes (SV) og medlem av komiteen, Nils Kris-

ten Sandtrøen (Ap). Dei er alle jordbrukspolitiske talsmenn for sine parti. 

Den drivne debattleiaren Bjørn Bø greidde ikkje få fram meir enn nyansar 

som skilde mellom debattantane i ordskiftet som varte ein dryg halvtime.  

– Dei stod fram like samde som dei tre musketerane, kommenterer Sonde 

Aasan, verten på 

støylen Kråkeroe, 

leiar i Telemark 

Bonde- og Små-

brukarlag og vara-

ordførar i Seljord. – 

Noko slikt har me 

aldri høyrt før. Tre 

parti som ser ut til 

å få fleirtal på Stor-

tinget er samde om 

å laga ein pliktande  

Foto: Nora May Engeseth 

plan for å tette inntektsgapet mellom bøndene og andre grupper, og vil 

syte for at alle brukstypar og produksjonar over heile landet får del i inn-

tektsauken. Dei vil tufte meir av matforsyninga på våre eigne ressursar, og 

hyllar utmarksbruken og støylsdrifta. Denne debatten varsla eit politisk 

omslag av uvanlege dimensjonar, meiner han.   

Aasan legg til at det er på høg tid at bøndene blir verdsette for innsatsen 

dei gjer for matforsyninga, kulturlandskapet og busetnaden. – Me som 

driv gard sjølve og kjenner næringa godt, veit at store delar av matproduk-

sjonen kan rakne på stutt tid. Særleg unge bønder vil ikkje lenger finne seg 

i å leva med eit stort arbeidspress, elendige sosiale ordningar og ein mykje 

skralare økonomi enn dei kunne hatt i andre yrke. Bondeopprøret gjev eit 

rett bilete av røyndomen. No er lista lagt, og desse signala forpliktar. Eit 

nytt fleirtal etter valet må treffe hoppkanten alt i regjeringserklæringa, 

med så tydelege mål og ambisjonar for norsk matproduksjon at dei gjev 

framtidstru og gode rammer for matproduksjon på norske ressursar.  

 

 

Foto: Nora May Engeseth 

Krev radiobjøller mot rovdyrtap. 

Artikkel i Bondevennen av Liv Kristin Sola. 

Fleire sauebønder i Tokke lir store tap til rovdyr. Men då dei ikkje finn ka-

daver, må dei ta mykje av tapet sjølve. No vil dei ha radiobjøller på alle 

dyra sine. 

Regina Brajkovic, frå Kragerø og Vibeke Pedersen i Tokke har sauene sine i 

same beitelag i Tokke i Telemark. Kvart år opplever Pedersen store tap, 

både av lam og sau, utan at dei klarer å påvise dødsårsak.  

– Ofte finn vi berre dette, seier Brajkovic, og viser fram ein beinrest. Dei 

har både gaupe og ørn i området, men dei finn skrottane for seint.  

– Naturens eige renovasjonssystem et opp bevisa før vi klarer å spore dei, 

forklarar bonden. Det hender også at sau bli jaga i døden, men er utan 

synlege ytre skadar. Ørna jagar dyra utanfor skrentar og gaupa kan jage 

på dyra til dei blir sprengt. 

 – Statens naturoppsyn (SNO) skal godkjenne tap, men har berre mandat 

til å bedømme direkte rovdyrskadar, dokumentert ved skadar i skinnet. 

Men vi veit at vi også har indirekte rovdyrskadar, seier Brajkovic.  

Mange timar i fjellet. Sauebøndene er ganske sikre på at det er gaupa som 

er den største trusselen, spesielt i skogen. Høgare til fjells er ørna ein 

større fare. Men så lenge bøndene ikkje finn kadaver som beviser rovdyr-

skade, får dei heller ikkje erstatta tap. Pedersen har rundt 300 dyr på fjel-

let. Ho mista 60 lam i fjor og fekk erstatning for 20 av dei.  

– Eit tap på 70 tusen kroner. Det er mykje å bere for ein sauebonde, seier 

ho. Brajkovic og Pedersen går mykje på fjellet, også med hund. I periodar 

bur dei der i fleire veker. Men terrenget er krevjande og det er vanskeleg å 

ta seg fram. Dei får hjelp frå familie og vener. På det meste har dei vore 

fire personar ute i terrenget på ein dag. Brajkovic meiner dei har 70 pro-

sent meir tilsyn enn det dei er pålagt å ha. 

 – Det hadde vore lettare og hatt dyra på innmarksbeite og heller medisi-

nert dei, men då er jo heile vitsen vekk, seier Pedersen.  

Ingen har ansvar. Bøndene etterlyser meir profesjonell hjelp. Dei har ringt 

til ulike instansar, men ingen har ansvar.  

– Når vi bønder treng hjelp, har vi ingen å ringe til. Ingen har ansvar for å 

hjelpe med søk eller dokumentasjon. Vi sit att med alt arbeidet i tillegg til 

det økonomiske tapet og den psykiske belastninga, seier Brajkovic. Frust-

rasjonen vart så stor at ho i vår kontakta miljøstatsråd Sveinung Rotevatn. 

Svaret ho fekk var at dette ikkje var hans problem, så lenge det ikkje er be-

vist at det var rovdyr som var tapsårsak.  

– Det er storsamfunnet som vil ha rovdyra, då må storsamfunnet også bi-

dra til at vi klarer å handtere dette, seier Brajkovic.  

Vil avvikle. Å miste 20 prosent av lamma er ein påkjenning i seg sjølv. 

Ekstra krevjande er det å oppleve å berre får erstatning for ein tredel av 

tapet. – Vi blir altså ikkje trudd. Vi treng nokon å snakke med. Nokon med 

ansvar, som er på vår side, som og forstår våre utfordringar og som kan 

gjere noko, seier Pedersen. Tungt terreng, ofte dårleg vêr, og eit tidspress 

på å finne skrottane tærer på motivasjonen til å drive med sau. Til slutt er 

det ingen som orkar å rykke ut. – Eg har snakka med mange og kjenner  

Ansvaret ligg hjå bonden: Kvart år dør det 100.000 dyr på beite av «andre årsaker». Mange av desse er drepne 

av rovdyr, meiner Regina Brajkovic (fremst). – I dag har bonden det fulle ansvaret for å bevise at forsvunne dyr 

kan vere tatt av rovdyr. Slik kan vi ikkje ha det, seier Vibeke Pedersen. Foto: Liv Kristin Sola 

ingen sauebønder her i området som ikkje har ein nedtrappingsplan. Folk 

orkar ikkje meir. Vi er fysisk og psykisk slitne og har ikkje fleire timar i døg-

net, seier Pedersen.  

Mindre tap med radiobjøller. Etter mykje arbeid, brev og telefonar fekk 

beitelaget økonomisk støtte til innkjøp av radiobjøller frå Tokke kommune 

og Statsforvaltaren i Vestfold og Telemark.  

– I tillegg til frivillige gåver gitt på Spleis, klarte vi å samle nok pengar til 250 

radiobjøller og har hatt bjøller på alle lamma i den mest utsette flokken 

denne sesongen. Det var så langt pengane rakk, seier Brajkovic.  

– Det må seiast at Tokke kommune, med ordføraren i spissen, har jobba 

hardt for at vi skulle få desse bjøllene, seier Pedersen.  

– Det vi ser, er at så fort vi heng radiobjølle på dyra, får dei gå i fred. Vi 

høyrer det same andre stader. Rovdyra går sjeldan for strupebitt på dyr 

med radiobjølle, seier Pedersen. Tapet i år er kraftig redusert i gruppa 

som hadde radiobjøller. Dei fekk dokumentert to dyr tapt til gaupe og eitt 

lam i kategorien «fredet rovvilt usikker».  

– Det er ei enorm auke i dokumenterte tilfelle. Trass iherdig innsats har vi 

ikkje klart å dokumentere sikre tap til rovdyr i det heile på mange år. Utan 

radiobjøller ville vi ikkje funne desse heller, seier Brajkovic. Status for årets 

sesong er ikkje heilt klart då det framleis er dyr att på beite. Men så langt 

ser det ut til at tapa har auka i flokkane utan radiobjøller. No ber bøndene 

om økonomisk støtte til å finansiere radiobjøller på alle sauer og lam, og 

hjelp til drift av radiobjøllelag.  

– Det sparar bonden for mykje tid og pengar, og er eit godt dyrevelferdstil-

tak som samfunnet må ta seg råd til så lenge vi skal ha sau og rovdyr i 

same området, seier Brajkovic.  

Tilskot for å førebygge. Assisterande landbruksdirektør ved Statsforvalta-

ren i Vestfold og Telemark, Marita Bruun, er kjend med utfordringane. Ho 

stadfestar at dei har gitt tilskot både til digitale radiobjøller, peileutstyr, 

gjetarar og ekstra ettersyn for om mogleg å finne kadaver raskare og med 

det kunne fastslå dødsårsaka. – Blir det dokumentert at rovvilt er årsak til 

skadar og tap av sau og lam i beitesesongen, kan det søkast fellingsløyve.  

Statsforvaltaren handsamar søknadene i løpet av få timar, seier Bruun. Ho 

minner om at miljøavdelinga hjå Statsforvaltaren kan løyve tilskot til hus-

dyrbønder som har sau i rovdyrutsette område. Midlane skal nyttast til å 

førebygge skadar og tap påført av rovvilt, samt å dempe konfliktar. 

Landbruksavdelinga forvaltar ordninga Tilskot til tiltak i beitefelt, som om-

fattar mange ulike typar tiltak. I ordninga er det blant anna høve til å søke 

tilskot til digitale radiobjøller. – Dessverre er den samla tilskotspotten for 

fylket svært avgrensa i forhold til etterspørselen, seier Bruun. 

Kompostert kloakkslam - ein ressurs. 

Av Sondre Aasan 

Med skyhøge prisar på kunstgjødsel kan det vere lurt å tilføre jorda litt 

gratis nitrogen og fosfor i form av kompostert avløpsslam.  

Det er mykje vi har blitt framandgjort for i den moderne verden, til dømes 

verdien av våre etterlatenskapar. Alt forsvinn i lyden av rennande vatn, ute 

av syne ute av sinn. Vassklosettet og heile infrastrukturen med avløpstek-

nikk og reinsing har truleg spart millionar av liv frå kolera og andre smitt-

same sjukdommar, spesielt i byane. Likevel har denne teknologien også 

sine nedsider. Det mest opplagte er brotet det fører til i sirkulasjonen av 

næringsstoff. 

Men det har ikkje alltid vore slik. På Jæren heitte det i gamal tid at om ein 

bonde var på besøk hos grannen og måtte på do, kneip han att til han 

kom heim til eigen utedo. Også den humane gjødsla var verdifull, og måtte 

forvaltast som ein kostbar ressurs. 

Det moderne jordbruket baserar seg mindre på krinslaupstankegang og 

meir på såkalla eksterne innsatsfaktorar. Kunstgjødsla tilfører jorda dei al-

ler mest naudsynte næringsstoffa, medan gardens produksjon i form av 

mjølk, kjøt, korn eller grønsaker blir frakta langt vekk og konsumert heilt  

Foto: Renovest 

andre stader. Jordbruket har blitt mindre eit sirkulært system, og meir eit 

lineært system, avhengig av stadig påfyll utanfrå. 

Moderne jordbruk er effektivt i den forstand at kvar bonde produserer 

meir mat enn nokon gong før i historia. Likevel er det ikkje til å underslå at 

dagens jordbruk er ekstremt ineffektivt, reint energiøkonomisk. Det mo-

derne jordbruket brukar mykje meir energi, fyrst og fremst i form av fossil 

energi, enn det som blir produsert av energi i form av mat. 

I ei verd der vi skal redusere klimagassutsleppa er det ei utfordring at mat-

produksjonen har blitt så arbeidsproduktiv (mykje mat produsert per 

bonde), ved å bli så lite energieffektiv. Det er ikkje dermed sagt at svaret 

ligg i å gå tilbake i tid, til det som ein gong var. Det er heller ikkje slik at 

svaret ligg i at alle skal drive økologisk, sjølv om det absolutt er plass til 

fleire økobønder. 

Vegen mot eit meir berekraftig matsystem ligg i å forbetre det vi har, steg 

for steg. Det kan skje ved å gjere matproduksjonen meir til eit krinslaup 

att, der det ikkje finst avfall, berre ressursar i sirkulasjon. I eit slikt krins-

laup bør også kloakkslam tilbakeførast til jorda, slik vi gjer det med hus-

dyrgjødsla. 

I kornområda på det sentrale austlandet blir opptil 95% av avløpsslammet 

tilbakeført til jordbruksareala i kompostert form, medan svært små meng-

der blir bruka i område der grasproduksjon dominerer, som til dømes 

Vest-Telemark. Det er ikkje lov å spreie kompostert slam på eng i produk-

sjon, spreiing på eng må skje i samband med fornying av enga og slammet 

må bli molda ned innan 18 timar. 

Bønder i store delar av Telemark har tilgang på kompostert slam, men det 

er kanskje ikkje så mange som kjenner til dette. Med skyhøge kunstgjød-

selprisar kan kompostert slam vere eit godt alternativ for deg som skal for-

nye eng, eller som driv med kornproduksjon. Slammet kan ikkje erstatte 

kunstgjødsel, men det vil redusere behovet noko samstundes som det vil  

tilføre jorda organisk materiale og mate jordlivet. Kompostert slam er jord-

forbetring i praksis. 

Tidlegare var det mykje tungmetall i avløpsslam; nivået er langt lågare i 

dag. Likevel vil slammet alltid innehalde noko tungmetall. Maksgrensene 

for slam per arealeining er bestemt ut frå tungmetallnivået. Alt slam blir 

analysert og klassifisert, slik at bonden veit kor mykje slam som kan bru-

kast per arealeining utan at det blir høge verdiar tungmetall i jordsmon-

net. 

Kompostert kloakkslam til jordbruksformål i Telemark 

I Grenlandsområdet kan du få gratis slam gra-

tis tilkøyrt og du kan få låne ei tørrgjødselvogn 

for å gjere jobben med spreiing. 

I Vest-Telemark komposterer Renovest store 

mengder slam kvart år, men berre knappe 

10% av slammet vart nytta lokalt på jordbruks-

areal i 2021. Du må betale frakta sjølv men får 

eit frakttilskot på 70 kr/tonn. Det finst entre-

prenørar i Vest-Telemark som har egna utstyr 

til spreiing, Renovest har oversikta. 

Vest-Telemark: Renovest ved driftsleiar Else 

Ann Hauglid, tel: 97 71 11 42  

Grenland: Grenland landbrukskontor, tel: 35 

58 10 00 

Foto: Agropub,  

Sjå mange gode artiklar på nettsida: https://www.agropub.no/  

Foto: Renovest 

https://www.agropub.no/

 Returadresse: 

Kari Tellefsen 

Jordivegen 29 

3890 Vinje 

 

 


